
MOZZJONI GĦAL RIŻOLUZZJONI TAL-PARLAMENT EWROPEW

dwar ir-Rapport Annwali dwar id-Drittijiet tal-Bniedem fid-Dinja u l-politika tal-
Unjoni Ewropea dwar il-kwestjoni, inklużi l-implikazzjonijiet għall-politika strateġika 
tal-UE dwar id-drittijiet tal-bniedem

(2011/2185(INI))

Il-Parlament Ewropew,

– wara li kkunsidra r-Rapport Annwali tal-UE dwar id-Drittijiet tal-Bniedem u d-
Demokrazija fid-Dinja fl-2010 (11501/2/11) ippubblika mis-Servizz Ewropew għall-
Azzjoni Esterna fis-26 ta’ Settembru 2011,  

– wara li kkunsidra l-Komunikazzjoni Konġunta tar-Rappreżentant Għoli tal-Unjoni għall-
Affarijiet Barranin u l-Politika ta’ Sigurtà u tal-Kummissjoni lill-Parlament Ewropew u 
tal-Kunsill tat-12 ta’ Diċembru 2011 dwar id-Drittijiet tal-Bniedem u Demokrazija fil-
Qalba tal-Azzjoni Esterna tal-UE – Lejn Approċċ Aktar Effettiv (COM(2011)0886),

– wara li kkunsidra r-riżoluzzjoni tiegħu tal-14 ta’ Frar 2006 dwar il-klawżola dwar id-
drittijiet tal-bniedem u d-demokrazija fi ftehimiet tal-Unjoni Ewropea1,

– wara li kkunsidra r-riżoluzzjoni tiegħu tal-25 ta’ Frar 2010 dwar it-13-il sessjoni tal-
Kunsill tad-Drittijiet tal-Bniedem tan-Nazzjonijiet Uniti (Ġinevra, 1-26 ta’ Marzu 2010)2,

– wara li kkunsidra r-riżoluzzjoni tiegħu tad-19 ta' Mejju 2010 dwar il-Konferenza ta’ 
Analiżi fuq l-Istatut ta’ Ruma tal-Qorti Kriminali Internazzjonali, f’Kampala, Uganda3, ir-
riżoluzzjonijiet u l-istqarrijiet adottati mill-Konferenza ta’ Analiżi f’Kampala, l-Uganda, 
31 ta’ Mejju – 11 ta’ Ġunju 2011, u l-wegħdiet iffirmati mill-UE;  

– wara li kkunsidra r-riżoluzzjoni tiegħu tas-17 ta’ Novembru 2011 dwar appoġġ tal-UE 
għall-QKI: naffaċċjaw l-isfidi u negħlbu d-Diffikultajiet4,

– wara li kkunsidra d-Deċiżjoni tal-Kunsill 2011/168/PESK tal-21 ta’ Marzu 2011 dwar il-
Qorti Kriminali Internazzjonali5, u l-pjan ta’ azzjoni rivedut,

– wara li kkunsidra r-riżoluzzjoni tiegħu tas-17 ta’ Ġunju 2010 dwar politiki tal-UE favur 
id-difensuri tad-drittijiet tal-bniedem6,

– wara li kkunsidra r-riżoluzzjoni tiegħu tal-5 ta’ April 2011 dwar prijoritajiet u punti 
prinċipali ta’ qafas ta’ politika ġdid tal-UE għall-ġlieda kontra l-vjolenza fuq in-nisa7,


1 Testi adottati, P6_TA(2006)0056
2 Testi adottati, P7_TA(2010)0036
3 Testi adottati, P7_TA(2010)0185.
4 Testi adottati, P7_TA-PROV(2011)0507.
5 ĠU L 76, 22.3.2011, p. 56.
6 Testi adottati, P7_TA(2010)0226.
7 Testi adottati, P7_TA(2011)0127.

– wara li kkunsidra r-riżoluzzjoni tiegħu tal-25 ta’ Novembru 2010 dwar ir-responsabilità 
soċjali tal-kumpaniji fil-ftehimiet kummerċjali internazzjonali1,

– wara li kkunsidra r-riżoluzzjoni tiegħu tat-8 ta’ Ġunju 2011 dwar id-dimensjoni esterna 
tal-politika soċjali, il-promozzjoni tax-xogħol u l-istandards soċjali u r-responsabbiltà 
soċjali tal-Kumpanniji Ewropej2,

– wara li kkunsidra r-riżoluzzjoni tiegħu tas-17 ta’ Ġunju 2010 dwar politiki esterni tal-UE 
favur id-demokratizzazzjoni3,

– wara li kkunsidra r-riżoluzzjonijiet kollha tiegħu dwar każijiet urġenti ta’ ksur tad-drittijiet 
tal-bniedem, tad-demokrazija u tal-istat tad-dritt,

– wara li kkunsidra r-riżoluzzjoni tiegħu tal-5 ta’ Mejju 2010 dwar il-poter tad-delega 
leġiżlattiva4,

– wara li kkunsidra d-Dikjarazzjoni mill-Parlament Ewropew u l-Kunsill dwar l-użu tal-atti 
delegati fil-Qafas Finanzjarju Pluriennali (MFF) Futur għall-2014-2020, anness mar-
riżoluzzjoni tiegħu tal-1 ta’ Diċembru 2011 dwar Azzjonijiet Esterni: strument ta’ 
finanzjament għall-kooperazzjoni ma’ pajjiżi u territorji industrijalizzati u oħrajn b'introjtu 
għoli5,

– wara li kkunsidra l-Artikoli 3 u 21 tat-Trattat dwar l-Unjoni Ewropea,

– wara li kkunsidra l-Artikolu 207 tat-Trattat dwar il-Funzjonament tal-Unjoni Ewropea,

– wara li kkunsidra l-Linji Gwida tal-Unjoni Ewropea dwar id-Drittijiet tal-Bniedem,

– wara li kkunsidra r-riżoluzzjoni tiegħu tas-17 ta’ Ġunju 2010 dwar l-implimentazzjoni tar-
Regolament tal-Kunsill (KE) Nru 1236/2005 dwar il-kummerċ ta’ ċerti oġġetti li jistgħu 
jintużaw għall-piena kapitali, it-tortura jew piena jew trattament krudili, inumani jew 
degradanti oħra6,

– wara li kkunsidra r-riżoluzzjoni tiegħu tas-7 ta’ Ottubru 2010 dwar il-Jum Dinji kontra l-
piena kapitali7,

– wara li kkunsidra r-riżoluzzjoni tiegħu tas-16 ta’ Diċembru 2010 dwar ir-Rapport Annwali 
2009 dwar id-Drittijiet tal-Bniedem fid-Dinja u l-politika tal-Unjoni Ewropea dwar il-
kwestjoni8,


1 Testi adottati, P7_TA-PROV(2010)0446.
2 Testi adottati, P7_TA(2011)0260.
3 Testi adottati, P7_TA(2011)0334.
4 Testi adottati, P7_TA(2010)0127.
5 Testi adottati, P7_TA-PROV(2011)0533.
6 Testi adottati, P7_TA(2010)0236.
7 Testi adottati, P7_TA(2010)0351.
8 Testi adottati, P7_TA-PROV(2010)0489.

– wara li kkunsidra l-adozzjoni mill-Kumitat tal-Ministri tal-Kunsill tal-Ewropa tas-7 ta' 
April 2011 tal-Konvenzjoni dwar il-prevenzjoni u l-ġlieda kontra l-vjolenza fuq in-nisa u 
l-vjolenza domestika,  

– wara li kkunsidra r-riżoluzzjoni tal-Asseblea Ġenerali tan-Nazzjonijiet Uniti 65/208 tal-21 
ta’ Diċembru 2010 dwar eżekuzzjonijiet Estraġudizzjarji, sommarji jew arbitrarji,  

– wara li kkunsidra l-Komunikazzjoni mill-Kummissjoni lill-Parlament Ewropew, lill-
Kunsill, lill-Kumitat Ekonomiku u Soċjali Ewropew u lill-Kumitat tar-Reġjuni tat-
13 ta’ Ottubru 2011 ‘Inżidu l-impatt tal-Politika tal-UE għall-Iżvilupp: Aġenda għall-
Bidla’ (COM(2011)0637),

– wara li kkunsidra r-riżoluzzjonijiet 1325, 1820, 1888, 1889 u 1960 tal-Kunsill tas-Sigurtà 
tan-Nazzjonijiet Uniti dwar in-nisa, il-paċi u s-sigurtà,

– wara li kkunsidra r-riżoluzzjoni 65/276 tal-Assemblea Ġenerali tan-Nazzjonijiet Uniti 
dwar il-Parteċipazzjoni tal-Unjoni Ewropea fil-ħidma tan-Nazzjonijiet Uniti,

– wara li kkunsidra l-Proposta għal Regolament tal-Parlament Ewropew u tal-Kunsill tas-
7 ta’ Diċembru 2011 li jistabbilixxi regoli u proċeduri komuni għall-implimentazzjoni tal-
istrumenti tal-Unjoni għal azzjoni esterna (COM(2011)0842),

– wara li kkunsidra l-Proposta tal-Kummissjoni għal Regolament tal-Parlament Ewropew u 
tal-Kunsill tas-7 ta’ Diċembru 2011 dwar l-istabbiliment ta’ strument ta’ finanzjament 
għall-promozzjoni tad-demokrazija u tad-drittijiet tal-bniedem madwar  id-dinja 
(COM(2011)0844),

– wara li kkunsidra r-riżoluzzjoni tiegħu tal-14 ta’ Diċembru 2011 dwar ir-rieżami tal-
Politika Ewropea tal-Viċinat1,

– wara li kkunsidra l-Komunikazzjoni Konġunta mir-Rappreżentant Għoli tal-Unjoni għall-
Affarijiet Barranin u l-Politika ta’ Sigurtà u mill-Kummissjoni lill-Kunsill Ewropew, lill-
Parlament Ewropew, lill-Kumitat Ekonomiku u Soċjali Ewropew u lill-Kumitat tar-
Reġjuni tat-8 ta’ Marzu 2011 dwar Sħubija għad-Demokrazija u l-Prosperità Komuni fin-
Nofsinhar tal-Mediterran (COM(2011)0200),

– wara li kkunsidra l-Komunikazzjoni Konġunta tar-Rappreżentant Għoli tal-Unjoni għall-
Affarijiet Barranin u l-Politika ta’ Sigurtà u tal-Kummissjoni tal-25 ta’ Mejju 2011 dwar 
Risposti ġodda għal Viċinat fi trasformazzjoni (COM(2011)0303),

– wara li kkunsidra l-Komunikazzjoni tal-Kummissjoni Ewropea ‘Strateġija mġedda tal-
UE 2011-2014 għal Responsabilità Soċjali Korporattiva’ (COM(2011)0681) u ‘L-
Istudju tal-Qafas Legali dwar id-Drittijiet tal-Bniedem u l-Ambjent Applikabbli għal 
Intrapriżi Ewropej li Joperaw Barra l-Unjoni Ewropea’ imwettaq mill-Università ta’ 
Edinburgh f’Ottubru 2010,


1 Testi adottati, P7_TA-PROV(2011)0576.





PE478.549v03-00 6/23 PR\888857MT.doc

MT

– wara li kkunsidra r-riżoluzzjoni tiegħu tal-25 ta’ Novembru 2010 dwar id-drittijiet tal-
bniedem u l-istandards soċjali u ambjentali fi ftehimiet ta’ kummerċ internazzjonali1,

– wara li kkunsidra r-Rapport tar-Relatur Speċjali tan-Nazzjonijiet Uniti tas-16 ta’ 
Mejju 2011 (A/HRC/17/27) dwar il-protezzjoni tad-dritt tal-libertà ta’ opinjoni u l-
espressjoni, li jissottolinea l-applikabbiltà ta’ normi u standards tad-drittijiet 
internazzjonali tal-bniedem dwar id-dritt tal-libertà tal-opinjoni u l-espressjoni għall-
Internet bħala mezz ta’ komunikazzjoni,  

– wara li kkunsidra r-riżoluzzjoni tiegħu tal-11 ta’ Mejju 2011 dwar l-iżvilupp tal-politika 
ta' sigurtà u ta' difiża komuni wara d-dħul fis-seħħ tat-Trattat ta’ Lisbona2,

– wara li kkunsidra d-Dikjarazzjoni Universali tad-Drittijiet tal-Bniedem u l-istrumenti 
internazzjonali kollha rilevanti tad-drittijiet tal-bniedem,

– wara li kkunsidra l-Karta tan-Nazzjonijiet Uniti,

– wara li kkunsidra l-konvenzjonijiet kollha tan-Nazzjonijiet Uniti dwar id-drittijiet tal-
bniedem u protokolli fakultattivi tagħhom3,

– wara li kkunsidra d-Dikjarazzjoni tan-Nazzjonijiet Uniti dwar id-Drittijiet ta’ Nies 
Indiġeni, 

– wara li kkunsidra l-Konvenzjoni Ewropea dwar id-Drittijiet tal-Bniedem u n-negozjati li 
għaddejjin dwar l-adeżjoni tal-UE mal-Konvenzjoni,

– wara li kkunsidra l-Karta tad-Drittijiet Fundamentali tal-Unjoni Ewropea4,

– wara li kkunsidra l-Artikoli 48 u 119(2) tar-Regoli ta’ Proċedura tiegħu,

– wara li kkunsidra r-rapport tal-Kumitat dwar l-Affarijiet Barranin u l-opinjonijiet tal-
Kumitat dwar l-Iżvilupp u l-Kumitat dwar id-Drittijiet tan-Nisa u l-Ugwaljanza bejn is-
Sessi (A7-0000/2012),

A. billi t-Trattati fundaturi jimpenjaw lill-Unjoni biex l-azzjonijiet tagħha fix-xena 
internazzjonali jiġu ggwidati mill-prinċipji tad-demokrazija, tal-istat tad-dritt, tal-
universalità u tal-indiviżibilità tad-drittijiet u l-libertajiet fundamentali tal-bniedem, mir-
rispett għad-dinjità tal-bniedem, mill-prinċipji ta’ ugwaljanza u solidarjetà, u mir-rispett 
għall-prinċipji tal-Karta tan-Nazzjonijiet Uniti u d-dritt internazzjonali;

B. billi l-ġustizzja u l-istat tad-dritt huma pilastri ta’ paċi sostenibbli, il-garanzija tad-drittijiet 
tal-bniedem u l-libertajiet fundamentali; billi l-Istatut ta’ Roma tal-QKI jagħmel 
kontribuzzjoni deċiżiva għaż-żamma tad-drittijiet tal-bniedem, għad-dritt internazzjonali u 


1 Testi adottati, P7_TA(2010)0434.
2 Testi adottati, P7_TA(2011)0228.
3 Il-Konvenzjoni tan-NU kontra t-Tortura; il-Konvenzjoni tan-NU dwar id-Drittijiet tat-Tfal; il-Konvenzjoni tan-
NU dwar l-eliminazzjoni ta' kull forma ta’ diskriminazzjoni kontra n-nisa; il-Konvenzjoni tan-NU dwar id-
Drittijiet tal-Persuni b’Diżabbiltajiet.
4 ĠU L 303, 14.12.2007, p. 1.

għall-ġlieda kontra l-impunità;  

C. billi d-demokrazija hija l-aħjar salvagwardja tad-drittijiet tal-bniedem, tat-tolleranza u tal-
ugwaljanza;

D. billi l-libertà tal-opinjoni u l-espressjoni mingħajr ir-riskju ta’ kastigi mill-istat huma dritt 
universali, li għalihom id-disponibbiltà ta’ sorsi differenti ta’ informazzjoni hija parti 
meħtieġa;  

E. billi d-difensuri tad-drittijiet tal-bniedem huma atturi kruċjali f'dawk li huma protezzjoni u 
promozzjoni tad-drittijiet tal-bniedem u l-konsolidament tad-demokrazija;

F. billi għandhom jittieħdu lezzjonijiet min-nuqqasijiet tal-passat tal-Unjoni Ewropea fil-
promozzjoni ta’ tranżizzjoni f’pajjiżi f’reġimi awtoritarji b’mod partikolari fejn it-tħassib 
tal-istabilità u s-sigurtà kkompromettew politika bi prinċipji ta' promozzjoni tad-
demokrazija u d-drittijiet tal-bniedem;  

G. billi l-2010 kienet l-10 anniversarju tar-riżoluzzjoni tal-Kunsill tas-Sigurtà tan-
Nazzjonijiet Uniti (UNSCR) 1325 dwar in-nisa, il-paċi u s-sigurtà;  

H. billi r-Rapport Annwali tal-UE dwar id-Drittijiet tal-Bniedem u d-Demokrazija fid-Dinja 
fl-2010 jipprovdi ħarsa ġenerali tal-politika Ewropea dwar il-kwestjoni;

I. billi din ir-riżoluzzjoni għandha l-għan li teżamina, tivvaluta u, fejn xieraq, toffri kritika 
kostruttiva dwar l-attivitajiet tal-Kummissjoni, tal-Kunsill, tar-Rappreżentant Għoli u tas-
Servizz Ewropew għall-Azzjoni Esterna u tal-attivitajiet ġenerali tal-Parlament relatati 
mad-drittijiet tal-bniedem, bl-għan li tiġi eżaminata l-azzjoni tal-UE u li jingħata kontribut 
lir-reviżjoni li jmiss tal-politika tal-Unjoni dwar il-kwestjoni;

Punti ġenerali

1. Jenfasizza li biex l-Unjoni Ewropea (UE) tkun attur kredibbli fir-relazzjonijiet esterni, 

għandha taġixxi b’mod konsistenti, skont it-Trattat u l-obbligi tal-acquis u tevita standards 
doppji bejn il-politika tad-drittijiet tal-bniedem tagħha u politiki esterni oħra, bejn politiki 
interni u esterni, u fit-twettiq tar-relazzjonijiet tagħha ma’ terzi pajjiżi;  

2. Jenfasizza, ukoll, li l-politiki tal-Unjoni mhux biss għandhom ikunu konsistenti, iżda 
wkoll eżemplari, sabiex jimmassimizzaw l-awtorità morali tagħha globalment; jinsisti li 
jkun hemm indikazzjoni ċara li r-rakkomandazzjonijiet magħmula fir-rapport Fava 2007 
dwar it-trasport u d-detenzjoni illegali ta’ priġunieri se jiġu implimentati, u jilqa’ l-
inizjattiva li jitfassal rapport Parlamentari ta’ segwitu;  

3. Jemmen li t-tfassil mill-ġdid tad-direttivi tal-ażil għandhom iġibu fi tmiemu t-tħassib 
kontinwu dwar il-ksur tad-drittijiet tal-bniedem, kif ukoll allegazzjonijiet ta' standards 
doppji mill-Istati Membri tal-UE f'dan il-qasam; isostni li l-Istati Membri għandhom 
jipprovdu tabelli ta' korrelazzjoni għad-dispożizzjonijiet pertinenti tad-direttivi, sabiex 
jippermettu għal skrutinju xieraq tal-implimentazzjoni tagħhom; jenfasizza li l-eżerċizzju 
diffiċli tal-iżvilupp ta’ politika komuni tippreżenta opportunità għall-iżvilupp tal-aħjar 
prattika; jissottolinea r-rwol li għandu jkollu l-Uffiċċju Ewropew għall-Appoġġ tal-Ażil 

(EASO); 

4. Iħeġġeġ in-negozjati dwar l-adeżjoni tal-UE għall-Konvenzjoni Ewropea dwar id-Drittijiet 
tal-Bniedem, u jiddeplora l-attitudni ta' ostakli ta’ xi Stati Membri tal-UE, notevolment 
Franza u r-Renju Unit;  

5. Jilqa’ l-iżvilupp tad-Dokumenti ta’ Strateġija tal-Pajjiżi dwar id-drittijiet tal-bniedem u 
jenfasizza li dawn għandhom ikopru wkoll d-demokratizzazzjoni; jitlob għall-
implimentazzjoni minnufih tagħhom permezz ta’ pjanijiet ta' azzjonijiet li 
jikkomplimentaw dawn l-istrateġiji, ibbażati fuq analiżi tas-sitwazzjoni u ħtiġiet f'kull 
pajjiż u li jsir użu sħiħ tal-istrumenti rilevanti tal-UE; itenni t-talba tiegħu biex id-
Dokumenti ta’ Strateġija tal-Pajjiż ikunu disponibbli għall-Parlament;  

6. Jenfasizza r-rwol kruċjali tas-soċjetà ċivili fil-protezzjoni u l-promozzjoni tad-
demokrazija u d-drttijiet tal-bniedem; jenfasizza li l-kuntatti tal-UE mas-soċjetà ċivili 
għandhom jiġu mibnija fuq sħubija ġenwina, inkluż djalogu sistematiku u regolari ugwali;  

Rapport Annwali tal-UE 2010 

7. Jenfasizza l-importanza tar-Rapport Annwali tal-UE dwar id-Drittijiet tal-Bniedem u d-

Demokrazija fl-analiżi u l-valutazzjoni tal-politika tal-UE dwar il-kwestjoni; jinnota 
b’dispjaċir li r-Rappreżentant Għoli/Viċi-President tal-Kummissjoni (RGħ/VP) u/jew is-
Servizz Ewropew ta’ Azzjoni Esterna (SEAE) qatt ma ppreżentaw ir-rapport lill-plenarja 
tul is-sena, b’differenza mis-sena ta’ qabel, u jħeġġeġ bil-qawwa lir-RGħ/VP biex fil-futur 
jippreżenta dawn ir-rapporti lill-Parlament u biex jagħmel dan fil-ħin;  

8. Jiddispjaċih dwar in-natura deskrittiva ħafna tar-Rapport Annwali u u dwar l-attenzjoni 
eċċessiva li ngħatat lil azzjonijiet ta’ darba; itenni t-talba tiegħu li jiġu provdut approċċ 
iżjed sistematiku, inkluż l-użu ta' indiċijiet u standards għal pajjiżi individwali, u li r-
rendiment abbażi ta' dawn il-miri jiġi analizzat fir-Rapport Annwali, sabiex jiffaċilita 
valutazzjoni sostanzjata ta' rendiment;  

9 Jilqa’ t-taqsima komprensiva dwar il-vjolenza kontra n-nisa fir-Rapport Annwali ta' din is-
sena; jirrikonoxxi l-prijorità mogħtija biex jiġu appoġġjati sforzi lejn l-abolizzjoni dinjija 
tal-piena tal-mewt u għal kwestjonijiet ta’ riforma ġudizzjarja; japprova l-fokus prattiku 
tar-RGħ/VP dwar l-azzjoni tal-UE f’fora internazzjonali;  

10. Jistieden ir-RGħ/VP biex fl-abbozzar tagħha ta’ Rapporti Annwali tikkonsulta attivament 
u sistematikament mal-Parlament, u li tirraporta fuq il-mod li r-riżoluzzjonijiet tal-
Parlament ġew ikkunsidrati;  

Integrazzjoni

11. Jilqa’ b’entużjażmu d-dikjarazzjoni tar-RGħ/VP għall-Parlament tat-13 ta’ Diċembru 

2011 wara s-sejħa li ilha żmien twil li saret għall-ħolqien ta’ Rappreżentant Speċjali tal-
UE għad-Drittijiet tal-Bniedem; japprova l-fehma tagħha li dan ‘jaġixxi bħala katalist u 
jgħolli l-profil tagħna internazzjonalment’, u jħeġġeġ il-ħolqien ta’ din il-funzjoni; jitlob li 
min ikollu l-kariga jkun espert, u jirrapeżenta l-GħR/VP b’rabta mad-dritt umanitarju 
internazzjonali u l-ġustizzja internazzjonali;  





PR\888857MT.doc 9/23 PE478.549v03-00

 MT

12. Iqis li huwa vitali li r-riżultati tan-negozjati dwar ftehimiet internazzjonali ma jmorrux 
kontra l-valuri fundaturi tal-UE; jipproponi li l-valutazzjonijiet tal-impatt tad-drittijiet tal-
bniedem li għandhom jitwettqu waqt l-istadju tan-negozjati, jiġu segwiti b’rapporti ta’ 
progress regolari li jinkludu l-valutazzjonijiet magħmula mill-istituzzjonijiet u s-servizzi 
tal-UE  li huma responsabbli għall-implimentazzjoni u l-valutazzjoni pprovduti minn 
organizzazzjonijiet lokali u internazzjonali tas-soċjetà ċivili li huma parti minn 
mekkaniżmu ta’ monitoraġġ tas-soċjetà ċivili istituzzjonalizzat;

13. Jirrakkomanda li,biex wieħed imur lil hinn mill-ideat ġenerali dwar l-integrazzjoni, 
jitfassal sett ta' miżuri prattiċi li għandhom ikunu vinkolanti fuq l-uffiċjali kollha tal-UE li 
jaħdmu esternament; jenfasizza li t-taħriġ dwar id-drittijiet tal-bniedem għandu jkun 
obbligatorju fil-SEAE u l-partijiet rilevanti tal-Kummissjoni; jirrakkomanda li l-kompiti 
relatati mal-integrazzjoni jiġu inkorporati bħala parti mill-valutazzjoni annwali tal-
persunal;

14. Jenfasizza li l-integrazzjoni tal-ġustizzja internazzjonali għandha tinkludi, b’mod 
sistematiku, l-ġlieda kontra l-impunità fil-kuntest usa’ tal-kummerċ, tal-iżvilupp u tal-
assistenza għall-istat tad-dritt; jenfasizza wkoll li l-vittmi għandhom jikkostitwixxu t-
tħassib ewlieni; jirrakkomanda li l-Istatut ta’ Ruma tal-QKI jiġi miżjud mal-pakkett ta’ 
trattati internazzjonali dwar il-governanza tajba u li l-istat tad-dritt jiġi ratifikat mill-pajjiżi 
terzi li jiddaħħlu fis-Sistema ta’ Preferenzi Ġeneralizzati Plus (GSP+); jirrakkomanda l-
inklużjoni b’mod konsistenti ta’ klawżoli QKI fi ftehimiet tal-UE ma’ pajjiżi terzi;

Azzjoni tal-UE fil-kuntest tan-Nazzjonijiet Uniti   

15. Jilqa’ l-adozzjoni mill-Assemblea Ġenerali tan-NU tar-riżoluzzjoni 65/276 dwar il-

parteċipazzjoni tal-UE fil-ħidma tan-NU bħala bidu modest ta’ sforz akbar biex jiġi 
aġġornat ir-rwol tal-Unjoni fl-organizzazzjoni; jenfasizza li l-fatt li jsir diskors b’vuċi 
waħda m’għandhiex tieħu post it-tħassib dwar id-drittijiet tal-bniedem u, għall-kuntrarju, 
iqis li l-UE issa trid tinsisti b’mod qawwi li teżerċita d-drittijiet tagħha u li ssegwi 
strateġija ambizzjuża biex tkompli ttejjeb l-istatus tagħha;  

16. Jilqa’ r-rwol kostruttiv tal-UE fir-riforma tal-Kunsill tad-Drittijiet tal-Bniedem, b’mod 
partikolari l-appoġġ sħiħ tagħha għall-indipendenza tal-Uffiċċju tal-Kummissarju Għoli 
għad-Drittijiet tal-Bniedem, id-difiża tagħha tar-rwol tal-Proċeduri Speċjali u tal-mandati 
tal-pajjiżi u l-indiviżibilità tad-drittijiet kollha tal-bniedem; jirrakkomanda li l-UE u l-
Istati Membri tagħha jiddikjaraw l-oppożizzjoni ċara tagħhom kontra l-prattika tal-
preżentazzjoni ta’ "clean slates" minn gruppi reġjonali għall-elezzjonijiet tal-Kunsill tad-
Drittijiet tal-Bniedem. jilqa’ l-ewwel ċiklu komplut tar-Reviżjoni Perjodika Universali 
(UPR), u jirrakkomanda li l-Istati Membri tal-UE jmexxu b'eżempju, billi jibnu fuq l-input 
tal-ewwel rawnd wara konsultazzjonijiet fil-livell nazzjonali; japprova l-inklużjoni tas-
segwitu għall-UPR fuq l-aġenda tad-djalogu tad-drittijiet tal-bniedem tal-UE ma’ terzi 
pajjiżi u f’Dokumenti ta’ Strateġija tal-Pajjiż;  

17. Jenfasizza l-fatt li sabiex jinkiseb kunsens rigward numru akbar tal-proposti tagħha fil-
Kunsill tad-Drittijiet tal-Bniedem, il-kapaċità tal-UE għas-sensibilizzazzjoni għandha tiġi 
mtejba bħala kwestjoni ta’ urġenza, u għandha tinkludi sistema flessibbli u konsistenti 
biex jinkiseb l-appoġġ tar-Rappreżentant Għoli biex jagħmel lobbying favur l-għoti ta’ 
appoġġ għall-pożizzjonijiet tal-UE fi bliet kapitali ta’ pajjiżi terzi jilqa’ b’sodisfazzjon l-

approċċ aktar strateġiku, tul żmien medju, għat-tħejjija tas-sessjonijiet HRC li qed 
jittieħdu fil-Grupp ta’ Ħidma tad-Drittijiet tal-Bniedem tal-Kunsill (COHOM);   

Politika tal-UE dwar il-Qorti Kriminali Internazzjonali (QKI) u l-ġlieda kontra l-impunità 

18. Jilqa’ l-aġġornament tal-politika tal-UE dwar l-QKI permezz tad-Deċiżjoni tal-Kunsill tal-
21 ta’ Marzu 2011 u r-reviżjoni tal-Pjan ta’ Azzjoni tal-UE dwar l-QKI; iħeġġeġ lill-UE u 
lill-Istati Membri tagħha biex jadottaw sett ta’ linji gwida interni li jiddeskrivu kodiċi ta’ 
kondotta għal kuntatti ma’ persuni mfittxija mill-QKI; jistieden lill-Istati Membri kollha 
(notevolment ir-Repubblika ta’ Ċipru, l-Ungerija, l-Italja, il-Lussemburgu u l-Portugall) 
biex jiffirmaw ftehim ta’ qafas mal-QKI sabiex tiġi ffaċilitata l-kooperazzjoni u biex l-
Istatut ta’ Ruma jiġi integrat bis-sħiħ fil-leġiżlazzjoni nazzjonali;

19. Jilqa’ l-adozzjoni ta’ emendi għall-Istatut ta’ Ruma relatati mar-reat tal-aggressjoni u ma’ 
ċerti delitti tal-gwerra waqt il-Konferenza ta’ Analiżi li saret f’Kampala, u jistieden lill-
Istati Membri kollha tal-UE biex jirratifikaw dawn l-emendi sostantivi minnufih u biex 
jimplimentawhom bħala parti mis-sistemi penali domestiċi tagħhom; jilqa’ l-wegħda li l-
UE b’mod partikolari dwar il-ġlieda kontra l-impunità bħala valur ċentrali li għandu 
jinqasam mal-imsieħba tagħna meta jsiru ftehimiet, u jitlob biex din tiġi implimentata 
b’mod konsistenti;

20. jirrakkomanda li l-UE sistematikament tippromwovi r-rispett għal, kooperazzjoni ma’ u l-
għoti ta’ għajnuna lill-QKI fil-qafas tal-Ftehima ta’ Cotonou u tad-djalogi bejn l-UE u 
organizzazzjonijiet reġjonali u pajjiżi terzi;

21. Jilqa’ l-appoġġ finanzjarju u loġistiku tal-UE u tal-Istati Membri għall-QKI, u 
jirrakkomanda li dan jitkompla; jesprimi t-tħassib fil-fond tiegħu dwar ir-riżultat tad-
diskussjonijiet tal-baġit fis-sessjoni ta' Diċembru 2011 tal-Assemblea tal-Partijiet tal-Istat, 
li thedded li tħalli l-Qorti mingħajr biżżejjed fondi u b'hekk tipperikola ħilitha li tagħti 
ġustizzja u tirrispondi għal sitwazzjonijiet ġodda; jitlob lill-UE u lill-Istati Membri tagħha 
biex juru appoġġ robust għall-funzjonament tal-Qorti;  

Politiki tal-UE biex tiġi appoġġjata d-demokratizzazzjoni 

22. Itenni l-konvinzjoni tiegħu li l-azzjonijiet esterni tal-UE għandhom jikkombinaw 

dimensjoni ta’ żvilupp li tiffoka fuq progress soċjo-ekonomiku li jappoġġja l-pluraliżmu, 
id-demokrazija u r-rispett għad-drittijiet tal-bniedem;

23. Iqis li l-UE għandha tagħti biss lill-pajjiżi sħab status avvanzat jekk jintlaħqu rekwiżiti 
ċari ta’ drittijiet tal-bniedem u ta’ demokrazija;

24. Jitlob għal appoġġ sistematiku għal parlamenti ġodda u li jkunu ġew eletti b’mod liberu u 
ġust, speċjalment fil-pajjiżi li jinsabu fi transizzjoni u f’dawk li l-UE bagħtet missjonijiet 
għall-osservazzjoni elettorali fihom; iqis li appoġġ bħal dan għandu jiġi ffinanzjat mill-
Istrument Ewropew għad-Demokrazija u d-Drittijiet tal-Bniedem (EIDHR) u minn 
strumenti ġeografiċi;

25. Jinnota l-pjanijiet li jiġi stabbilit Dotazzjoni Ewropea għad-Demokrazija (EED);   
jissottolinea l-funzjoni potenzjali tad-Dotazzjoni bħala għodda flessibbli u esperti li 

tappoġġja l-atturi li qed ifittxu bidla demokratika f’pajjiżi mhux demokratiċi u pajjiżi fi 
tranżizzjoni; iħeġġeġ lill-Kunsill jiżgura li kwalunkwe għodda ta’ din ix-xorta 
jikkumplementaw l-attivitajiet ta’ strumenti eżistenti, b'mod partikolari l-EIDHR;   
jenfasizza li l-kontribuzzjoni tal-UE għall-baġit tal-UE għandha tkun ġenwinament 
addizzjonali u għandha tingħata b’konformità sħiħa ma’ regoli finanzjarji, li jirrispettaw 
id-dritt tal-awtorità baġitarja li timmonitorja u tiskrutinizza;  

Appoġġ għall-elezzjonijiet

26. Jenfasizza l-importanza ta’ proċess ta’ appoġġ politiku li ma jiffukax sempliċiment fuq il-
perjodi immedjatament qabel u wara l-elezzjonijiet, iżda wieħed li huwa bbażat fuq il-
kontinwità; jilqa’ b’sodisfazzjon l-attenzjoni tal-RGħ/VP għal ‘demokrazija fil-fond’, li 
tgħaqqad flimkien il-proċessi demokratiċi mad-drittijiet tal-bniedem, mal-istat tad-dritt u 
mal-governanza tajba;

27. Jenfasizza għal darb’oħra li huwa importanti li jintgħażlu pajjiżi prijoritarji għal 
missjonijiet ta’ osservazzjoni elettorali fuq il-bażi tal-potenzjal tal-missjoni li jkollha 
impatt fuq il-promozzjoni ta’ demokratizzazzjoni ġenwina fit-tul, bħas-Sudan, l-Ukrajna u 
l-Kirgiżtan fl-2010;

28. Jistieden lill-Kunsill u lill-Kummissjoni jiżviluppaw strateġija politika fir-rigward ta’ kull 
missjoni ta’ osservazzjoni elettorali, segwita minn valutazzjoni tal-progress demokratiku 
għal perjodu ta’ sentejn wara li ssir il-missjoni, li għandha tiġi ppreżentata waqt id-
dibattitu annwali tal-Parlament u tal-RGħ/VP dwar id-drittijiet tal-bniedem;

29. Jenfasizza l-importanza, li fl-aħħar ta’ kull missjoni ta’ osservazzjoni elettorali għandhom 
jitfasslu rakkomandazzjonijiet realistiċi u li jistgħu jintlaħqu, bit-tixrid u l-monitoraġġ ta’ 
dawn ir-rakkomandazzjonijiet jiġi fdat lid-Delegazzjonijiet tal-UE; iqis li d-
delegazzjonijiet permanenti tal-Parlament u l-assemblej parlamentari konġunti għandu 
jkollhom rwol akbar fis-segwitu ta’ dawn ir-rakkomandazzjonijiet u fl-analiżi tal-progress 
fir-rigward tad-drittijiet tal-bniedem u d-demokrazija;

Djalogi dwar id-drittijiet tal-bniedem u konsultazzjonijiet ma’ pajjiżi terzi

30. Jenfasizza li l-parteċipazzjoni fi djalogu tad-drittijiet tal-bniedem strutturata, filwaqt li 

milqugħa, hija spiss wisq użata bħala skuża biex jiġu evitati diskussjoniiet dwar dawn il-
kwestjonijiet f’livelli politiċi ogħla inkluż samits ta’ sħubija; jitlob l-istituzzjonijiet kollha 
tal-UE biex jagħmlu sforzi ikbar ħalli jintegraw dawn id-djalogu fl-azzjonijiet esterni 
kollha tal-UE fil-pajjiżi;  

31. Jesprimi, għaldaqstant, id-diżappunt tiegħu għan-nuqqas ta’ progress f’għadd ta’ djalogi 
dwar id-drittijiet tal-bniedem (li issa huma iżjed minn erbgħin) u jinnota l-fehma espressa 
minn xi wħud li, f’ċerti każijiet, il-konsultazzjonijiet tad-drittijiet tal-bniedem fl-UE qed 
jiġu strumentalizzati u saru proċess iżjed milli mezzi għall-kisba ta’ riżultati tanġibbli li 
jistgħu jitkejlu;  

32. Jiddispjaċih li l-valutazzjonijiet ta’ wara d-djalogu/konsultazzjoni meħuda ma wasslux 
għall-iżvilupp ta’ indikaturi jew standards ċari dwar ir-rendiment; iħeġġeġ li l-objettivi 
jiġu stabbiliti bil-quddiem, u biex dawn jiġu vvalutati immedjatament, wara kull djalogu 

jew konsultazzjoni, b’mod trasparenti u li jinvolvi l-iżjed partijiet interessati possibbli; 
jenfasizza li il-konklużjonijiet ta’ dawn l-valutazzjonijiet għandhom jiddaħħlu fil-laqgħat 
tas-samits u f’kuntatti oħra bejn l-UE u l-imsieħba tagħha, u għandhom jgħarrfu lill-
azzjonijiet tal-UE u tal-Istati Membri tagħha f’ambiti bilaterali u multilaterali oħra;

33. Jiddispjaċih jinnota li twettqu biss numru limitat ta’ valutazzonijiet fuq bażi irregolari 
minkejja l-Linji gwida li jippreskrivu li d-djalogi ‘għandhom preferibbilment jiġu valutati 
kull sentejn’; jiddispjaċih bil-qawwa li ma kienx hemm involviment sistematiku tal-
Parlament Ewropew fl-valutazzjoni sa issa, inkluż għar-Russja u ċ-Ċina;  jitlob għal 
formalizzazzjoni ta’ aċċess għall-Parlament Ewropew għal dawn l-valutazzjonijiet u 
garanzija li dan jitwettaq bl-iżjed mod miftuħ u trasparenti possibbli; ifakkar li l-Linji 
Gwida jiddikjaraw li s-‘soċjetà ċivili se jkunu involuti f’dan l-eżerċizzju ta’ 
evalwazzjoni’, u jqis li l-implimentazzjoni ta’ dan l-impenn jirrikjedi l-istabbiliment ta’ 
mekkaniżmu konkret għal dan il-għan;  

Klawżoli dwar id-drittijiet tal-bniedem u d-demokrazija

34. Jitlob li r-relazzjonijiet kuntrattwali kollha ma’ terzi pajjiżi, kemm dawk industrijalizzati u 
dawk li qed jiżviluppaw u li jinkludu l-ftehimiet settorali kollha, ftehimiet ta’ kummerċ u 
tekniċi jew ta’ għajnuna finanzjarja, biex jinkludu klawżoli bi kliem ċari dwar id-drittijiet 
tal-bniedem u d-demokrazija, mingħajr eċċezzjoni;  

35. Jenfasizza li l-applikazzjoni tal-klawżola kif inhi bħalissa, pereżempju fil-Ftehimiet ta’ 
Kummerċ Ħieles mal-Kolombja/Peru (FTAs) li għandhom jiġu quddiem il-Parlament, 
tipprovdi opportunità għall-Parlament Ewropew innifsu li jesplora l-potenzjal għall-
istabbiliment ta' standards tad-drittijiet tal-bniedem qabel ir-ratifika, sabiex jinkiseb 
progress konkret u verifikabbli fir-rispett lejn id-drittijiet tal-bniedem; iħeġġeġ lill-
Kummissjoni tappoġġja ‘klawżola ta’ mudell’ ġdida li tirreferi għall-obbligi 
internazzjonali tal-partijiet, li tkun tinkludi proċedura għall-konsultazzjoni u l-
ispeċifikazzjoni ta’ mekkaniżmi politiċi u legali li għandhom jintużaw f’każ ta’ talba għal 
kooperazzjoni li tiġi sospiża fuq il-bażijiet ta’ ksur tad-drittijiet tal-bniedem ripetuti jew 
sistematiċi bi ksur tad-dritt internazzjonali; jirrakkomanda li tiġi żviluppata sistema ċara 
ta’ sanzjonijiet li ma jwasslux għal sospensjoni; jinsisti b’mod qawwi dwar il-ħtieġa li l-
Parlament jaġixxi bħala entità għat-teħid ta’ deċiżjonijiet b’mod konġunt mal-
Kummissjoni u mal-Kunsill f’dan ir-rigward;

36. Jenfasizza l-ħtieġa li jiġi żgurat monitoraġġ effettiv tal-implimentazzjoni tal-impenji li 
jkunu saru fir-rigward tar-rispett għad-drittijiet tal-bniedem, u tal-promozzjoni tal-
prinċipji demokratiċi; jitlob li jintużaw studji tal impatt dwar id-drittijiet tal-bniedem u d-
demokrazija, flimkien ma’ dawk eżistenti dwar l-iżvilupp sostenibbli, u għall-
valutazzjonijiet u l-konklużjonijiet li hemm fihom li għandhom jiġu kkunsidrati 
f’negozjati u riflessi fil-ftehimiet finali; 

Kummerċ u drittijiet tal-bniedem

37. Jistenna kapitolu soċjali u ambjentali komprensiv fil-Ftehimiet tal-Kummerċ Ħieles futuri 
kollha u, fil-kuntest ta’ negozjati li jinsabu għaddejjin bħalissa, jiddisipjaċih għall-
oġġezzjonijiet għal dan il-prinċipju li esprimew uħud mill-imsieħba, bħall-Indja u l-
Kanada; jitlob li l-kapitolu dwar l-iżvilupp sostenibbli fil-ftehimiet jissaħħaħ permezz tal-
inklużjoni ta’ proċedura ta’ lmenti miftuħa għall-imsieħba soċjali u s-soċjetà ċivili, l-

istabbiliment ta’ entità indipendenti li tirriżolvi tilwimiet pertinenti u l-possibbiltà ta’ 
rikors għal mekkaniżmu ta’ riżoluzzjoni ta’ tilwimiet b’dispożizzjoni għall-multi u s-
sospensjoni ta’ benefiċċji tal-kummerċ fil-każ ta’ ksur aggravat tal-istandards ambjentali u 
tax-xogħol ikkonċernati, ekwivalenti għal mekkaniżmi għal dispożizzjonijiet ta’ aċċess 
għas-suq;   

Politika Ewropea tal-Viċinat (PEV)

38. Iqis li r-'Rebbiegħa Għarbija’ serviet biex turi l-inadegwatezza tal-politiki tal-UE sa dan 
iż-żmien biex b'mod effettiv jappoġġjaw ix-xewqa kbira tan-nies għal gvern responsabbli 
u rappreżentattiv f'pajjiż fejn dan hu miċħud; jilqa’ b’sodisfazzjon il-Komunikazzjoni 
Konġunta mill-Kummissjoni u mir-Rappreżentant Għoli dwar ‘Risposti ġodda għal 
Viċinat fi trasformazzjoni’ u ‘Sħubija għad-Demokrazija u l-Prosperità Komuni mal-
Mediterran tan-Nofsinhar’, u l-approċċ li ġie adottat ta’ impenji kondiviżi u ta’ 
responsabbiltà reċiproka, ta’ kundizzjonalità aktar b’saħħitha, ta’ differenzjazzjoni tal-
politiki, u l-progress tal-kooperazzjoni multilaterali u subreġjonali u tal-prinċipju ta’ aktar 
involviment tas-soċjetà ċivili;

39. Itenni l-fehma tiegħu li r-rendiment ibbażat fuq approċċ ‘aktar għal aktar’ jimplika wkoll 
‘inqas għal inqas’; jinsisti li d-differenzjazzjoni għandha tkun ibbażata fuq kriterji definiti 
b’mod ċar u fuq standards li jiġu mmonitorjati b’mod regolari u jipproponi li l-istandards 
stabbiliti fil-Komunikazzjonijiet jitqiesu bħala li huma objettivi, li għandhom jiġu 
kkomplementati minn standards aktar speċifiċi u li huma marbuta minn perjodu ta’ żmien; 
jistieden lis-SEAE u lill-Kummissjoni jipprovdu metodoloġija ċara u adegwata għall-
valutazzjoni tal-qagħda tal-pajjiżi tal-PEV rigward ir-rispett għald-demokrazija u tad-
drittijiet tal-bniedem u l-promozzjoni tagħhom, biex joħorġu rapporti b’mod regolari ħalli 
jiffurmaw il-bażi għall-allokazzjoni tal-fondi bi qbil mal-approċċ ‘aktar għal aktar’, u biex 
jinkludu dawn l-valutazzjonijiet fir-rapporti annwali ta’ progress;  

40. Jenfasizza l-importanza kruċjali tal-parteċipazzjoni attiva tas-soċjetà ċivili fil-proċessi ta’ 
governanza u l-kontribut tagħha lejn dan il-qasam, u jinsisti li, fil-ġejjieni, is-soċjetà ċivili 
għandha tkun involuta b’mod li tikkontribwixxi b’mod dirett permezz ta’ ‘mekkaniżmu ta’ 
monitoraġġ tas-soċjetà ċivili’ istituzzjonalizzat;

41. Huwa mħasseb ħafna li erba’ pajjiżi msieħba tal-Viċinat tal-Ewropa ma ffirmawx il-
Protokoll Opzjonali kontra t-Tortura, ħdax-il pajjiż ma rratifikawhx, u erbatax oħra ma 
ħejjewx il-miżuri preventivi nazzjonali meħtieġa; jitlob li jkun hemm azzjoni urġenti tal-
UE biex tindirizza dan in-nuqqas;   

Strumenti finanzjarji esterni, b’mod partikolari l-EIDHR

42. Jinnota li, filwaqt li kien hemm dikjarazzjonijiet qawwija ta’ politika tal-UE favur id-
drittijiet tal-bniedem, ġiet osservata dilwizzjoni ’l isfel fiċ-ċiklu ta’ programmar billi l-
wegħdiet tad-drittijiet tal-bniedem jgħibu minn strumenti speċifiċi u allokazzjonijiet 
settorjali tal-pajjiżi; josserva li sfortunatament id-drittijiet tal-bniedem u d-demokrazija xi 
kultant ġew ‘iżolati’ fl-EIDHR a skapitu tal-integrazzjoni fl-istrumenti kollha;

43. Jilqa’ b’sodisfazzjon il-Komunikazzjoni mill-Kummissjoni dwar Aġenda għall-Bidla u l-
enfasi li tagħmel fuq in-natura interkonnessa tal-għanijiet tal-żvilupp, tad-demokrazija, 

tad-drittijiet tal-bniedem, tal-governanza tajba u tas-sigurtà; jilqa’ b’sodisfazzjon l-enfasi 
msaħħa fuq l-impenji tal-pajjiżi msieħba fid-determinazzjoni tat-taħlita ta’ strumenti u 
modalitajiet fuq il-livell tal-pajjiż; jilqa’t-trasformazzjoni ta’ din il-politika fil-
Komunikazzjoni tal-Kummissjoni dwar l-Approċċ Futur għal Appoġġ tal-Baġit għal 
Pajjiżi Terzi, li tistabbilixxi li l-appoġġ tal-baġit ġenerali jiġi pprovdut biss meta l-pajjiżi 
msieħba jimpenjaw ruħhom biex jibdew jissodisfaw standards internazzjonali relatati 
mad-drittijiet tal-bniedem u d-demokrazija; jistieden lill-Kummissjoni u lis-SEAE biex 
jibdlu dan il-qafas ta’ politika f’attivitajiet konkreti u operattivi, u li huma marbuta biż-
żmien u li jistgħu jitkejlu, li għandhom jiġu integrati fl-oqsma differenti ta’ kooperazzjoni 
u li għandhom jiġu akkumpanjati mit-tisħiħ meħtieġ tal-oqfsa istituzzjonali u tal-
kapaċitajiet amministrattivi;

44. Jinnota li sabiex jiġu mmassimizzati l-koerenza u l-effikaċja hemm bżonn ta’ approċċ 
strateġiku biex jgħaqqad l-istrumenti ġeografiċi u tematiċi differenti sabiex jiġu mħarsa u 
promossi d-drittijiet tal-bniedem, fuq il-bażi ta’ analiżi solida tal-kuntest lokali; jilqa’, 
f’dan ir-rigward, l-impenn mogħti fit-12 ta’ Diċembru 2011 fil-Komunikazzjoni Konġunta 
dwar id-Drittijiet tal-Bniedem u d-Demokrazija fil-Qalba tal-Azzjoni Esterna tal-UE:  
Lejn Approċċ Aktar Effettiv biex tikkunsidra l-istrateġiji tal-pajjiż dwar id-drittijiet tal-
bniedem fiċ-ċikli ta’ programmar u implimentazzjoni tal-għajnuna tal-UE, u jistieden lir-
RGħ/VP biex ifasslu metodoloġija iżjed dettaljata għall-implimentazzjoni ta’ dan l-
impenn;  

45. Jilqa’ l-proposti tal-Kummissjoni dwar l-istrumenti għal azzjoni esterna wara l-2014, 
b’mod partikolari l-enfażi fuq il-bżonn li jiġu introdotti proċeduri ssemplifikati u flessibbli 
għat-teħid ta’ deċiżjonijiet li jippermettu li sseħħ adozzjoni b’mod aktar mgħaġġel ta’ 
miżuri implimentattivi, u għaldaqstant, ta’ għoti ta’ assistenza; jivvaluta l-
konsultazzjonijiet estensivi li jittieħdu fi ħdan is-soċjetà ċivili u jafda li d-dokumenti finali 
jkunu jirriflettu t-tħassib imqajjem mill-partijiet interessati kollha;  

46. Jilqa’ d-definizzjoni aktar ċara tal-għanijiet tal-EIDHR u tal-ambitu aġġornat tiegħu, li 
tirrifletti l-konċentrazzjoni aktar b'saħħitha fuq id-drittijiet ekonomiċi, soċjali u kulturali 
dwar il-libertà tal-ħsieb u l-appoġġ tad-demokrazija; japprezza l-possibilità ġdida li 
jingħataw għotjiet diretti għall-finanzjament ta’ azzjonijiet fl-aktar kundizzjonijiet jew 
sitwazzjonijiet diffiċli, jew sabiex jittejjeb l-appoġġ għad-difensuri tad-drittijiet tal-
bniedem u għal organizzazzjonijiet mhux reġistrati;

47. Jenfasizza l-fatt li l-prerogattivi tal-Parlament għandhom jiġu rispettati fil-programmar tal-
EIDHR u, għaldaqstant, jinsisti bil-qawwa li d-Dokumenti ta’ Strateġija għall-EIDHR jiġu 
meqjusa għala atti ta’ implimentazzjoni u għandhom jiġu adottati skont il-proċedura 
stabbilita fl-Artikolu 290 TFUE dwar atti delegati;  

Piena tal-mewt

48. Jilqa’ r-riżultat ta’ suċċess tar-riżoluzzjoni 65/2006 tal-Assemblea Ġenerali tan-

Nazzjonijiet Uniti tal-21 ta’ Diċembru 2010 dwar moratorju fuq l-użu tal-piena tal-mewt u 
r-rwol importanti li kellha l-UE biex tiżgura din ir-rebħa; jistenna bil-ħeġġa għal tisħib 
b'saħħtu bejn l-Istati Membri u s-SEAE fuq ir-riżoluzzjoni tal-Assemblea Ġenerali tal-
2012;   

49. Jitlob r-RGħ/VP, is-SEAE u l-Kummissjoni jipprovdu gwida dwar politika komprensiva 
fir-rigward taċ-ċittadini tal-UE li qed jaffaċċjaw il-piena kapitali f’terzi pajjiżi, inklużi 
mekkaniżmi sodi dwar l-identifikazzjoni, l-għoti ta' għajnuna legali u l-intervent legali tal-
UE;  

Kontroll tal-Armi  

50. Jinnota li 60% tal-każijiet individwali kollha tal-ksur u abbużi tad-drittijiet tal-bniedem u 
barra mill-kunflitt armat dokumentat mill-Amnesty International kienu jinvolvu 
direttament l-użu ta’ armi żgħar u armi ħfief; jilqa’ b’sodisfazzjon it-tmexxija globali 
murija mill-UE fl-adozzjoni ta’ pożizzjoni komuni legalment vinkolanti fuq l-
esportazzjonijiet tal-armi fl-2008, iżda jinnota l-ħtieġa għal iżjed attenzjoni fil-monitoraġġ 
tal-implimentazzjoni tiegħu fil-livell tal-UE; iħeġġeġ lill-UE biex iżżomm pożizzjoni 
b’saħħitha fuq Trattat dwar il-Kummerċ fl-Armi fil-Konferenza tan-Nazzjonijiet Uniti ta’ 
din is-sena u sabiex tiżgura li jiġi maqbul trattat robust legalment vinkolanti;

Tortura u trattament jew kastigi oħra krudili, inumani u degradanti

51. Jitlob lill-Istati Membri li għadhom m’għamlux hekk, biex jirratifikaw il-Protokoll 

Opzjonali mal-Konvenzjoni tan-Nazzjonijiet Uniti kontra t-Tortura, sabiex jittejbu l-
konsistenza ta' politiki interni u esterni;  

52. Jitlob għal darb'oħra lill-Kummissjoni li fir-Regolament tal-Kunsill (KE) Nru 1236/2005 
dwar il-kummerċ ta' ċerti oġġetti li jistgħu jintużaw għall-piena kapitali, it-tortura jew 
trattament jew pieni krudili, inumani jew degradanti oħra, tiddaħħal klawżola tal-‘użu 
aħħari tat-tortura’, li tippermetti lill-Istati Membri, abbażi ta’ informazzjoni minn qabel, 
joħorġu liċenzji u għaldaqstant jirrifjutaw l-esportazzjoni ta’ kull oġġett li jista’ jkollu 
riskju sostanzjali li jintuża għall-piena kapitali, it-tortura jew trattament ħażin ieħor mill-
utenti aħħarin tiegħu;  

Drittijiet tal-bniedem 

53. Jilqa’ l-impenn politiku tal-UE għall-appoġġ tad-difensuri tad-drittijiet tal-bniedem u l-

ħafna eżempji pożittivi ta' demarches, osservazzjonijiet f'ġurijiet, żjarat f'ħabsijiet, u 
azzjonijiet konkreti oħra meħuda minn missjonijiet u delegazzjonijiet tal-UE, iżda għadu 
mħasseb dwar in-nuqqas ta’ implimentazzjoni tal-Linji Gwida tal-UE dwar id-Difensuri 
tad-Drittijiet tal-Bniedem f’xi terzi pajjiżi; iqis li r-RGħ/VP għandha tagħmel 
rakkomandazzjonijiet għal azzjoni msaħħa għal dawk il-missjonijiet fejn l-
implimentazzjoni kienet notevolment dgħajfa;  

54. Jenfasizza l-importanza ta’ segwitu sistematiku għall-kuntatti mas-soċjetà ċivili 
indipendenti, kif ukoll ta’ aċċess aktar dirett u faċli għal Delegazzjonijiet tal-UE mid-
difensuri tad-drittijiet tal-bniedem f’terzi pajjiżi; jilqa’ b’sodisfazzjon il-ħatra ta’ uffiċjali 
ta’ kollegament, fid-Delegazzjonijiet u/jew fl-ambaxxati tal-Istati Membri, għad-difensuri 
tad-drittijiet tal-bniedem, u jenfasizza li dawn għandhom ikunu uffiċjali b’esperjenza 
mħarrġa sew li l-funzjonijiet tagħhom ikunu pubbliċizzati b’mod xieraq, kemm 
internament kif ukoll esternament; jilqa’ b’sodsifazzjon il-fatt li r-RGħ/VP indikat li 
dejjem se tiltaqa’ mad-difensuri tad-drittijiet tal-bniedem tul il-kors taż-żjarat tagħha 
f’terzi pajjiżi u titlob biex din il-prattika tiġi segwita mill-Kummissarji kollha 

b'responsabbiltajiet fil-qasam tar-relazzjonijiet esterni, u biex ir-rapporti fuq dawn il-
kuntatti jkunu magħmula disponibbli fil-Parlament;   

55. Itenni t-talba tiegħu għat-twaqqif ta’ mekkaniżmu ta’ kooperazzjoni interistituzzjonali 
dwar id-difensuri tad-drittijiet tal-bniedem; iqis li l-kapaċità ta’ rispons tal-UE u l-
koerenza bejn l-azzjonijiet tal-istituzzjonijiet differenti dwar kriżijiet urġenti għal 
difensuri tad-drittijiet tal-bniedem ikunu serviti tajjeb b’sistema ta’ twissija maqsuma 
bbażata fuq punti fokali, u jħeġġeġ il-Kunsill u l-Kummissjoni biex ikomplu jesploraw din 
il-possibbiltà;  

Ġeneru

56. Jenfasizza r-rwoli distinti, l-esperjenzi u l-kontributi tan-nisa fil-kuntest tal-paċi u s-
sigurtà; jikkundanna l-użu tal-vjolenza sesswali u jitlob għal tolleranza zero għal min 
iwettaq atti ta’ dan it-tip, b’mod partikolari fost il-forzi militari u tal-pulizija f’missjonijiet 
u operazzjonijiet approvati mill-UE;

57. Jilqa’ l-fatt li l-UE tinsab quddiem nett fl-implimentazzjoni tal-UNSCR 1325 u tar-
riżoluzzjonijiet li jakkumpanjawha; iħeġġeġ lill-Kunsill, lill-Kummissjoni u lis-SEAE 
biex iżidu l-isforzi tagħhom sabiex il-politika u l-prattika jinġiebu aktar qrib xulxin; itenni 
l-appell tiegħu lill-Istati Membri li għadhom ma adottawx Pjanijiet ta’ Azzjoni Nazzjonali 
biex jagħmlu dan bħala kwestjoni ta’ urġenza;

58. Jilqa’ l-appoġġ kostanti għall-għoti tas-setgħa lin-nisa mill-RGħ/VP u jistedinha biex 
tistituzzjonalizza l-Grupp ta’ Ħidma Interistituzzjonali Informali tal-UE dwar in-Nisa, il-
Paċi u s-Sigurtà (WPS) billi jipprovduh b’pożizzjoni fuq bażi full-time, li jaġixxi wkoll 
bħala l-punt fokali għall-ġeneru fl-SEAE, kif ukoll billi jiġu allokati riżorsi umani u 
finanzjarji xierqa għall-kompitu tiegħu; 

59. Jistieden lir-R/Għ biex tippromwovi opportunitajiet indaqs fis-SEAE, kif stabbilit fir-
Regolamenti tal-Persunal; iħeġġeġ lill-RGħ/VP u lill-Istati Membri biex jipproponu 
kandidati ta’ livell għoli mis-sess l-inqas irrappreżentat għal funzjonijiet relatati mat-
tmexxija f’missjonijiet tal-SEAE u tal-Politika ta’ Sigurtà u Difiża Komuni (PSDK); jilqa’ 
l-progress li sar fil-kuntest ta’ missjonijiet tal-PSDK fil-ħatra ta’ Konsulenti dwar il-
Ġeneru kważi fil-missjonijiet kollha u fil-provvista ta’ taħriġ waqt il-missjonijiet;   
jistieden lill-Kunsill biex jinkludi referenza għall-UNSCR 1325 fid-deċiżjonijiet tal-
Kunsill li jistabbilixxu l-mandati tal-missjonijiet; jirrakkomanda li l-Istati Membri 
jipprovdu lill-persunal ċivili u militari involut b’moduli standardizzati ta’ taħriġ dwar il-
ġeneru qabel jibdew il-missjonijiet;

60. Jilqa’ l-adozzjoni tal-Konvenzjoni storika mill-Kunsill tal-Ewropa dwar il-prevenzjoni u l-
ġlieda kontra l-vjolenza fuq in-nisa u l-vjolenza domestika, li toħloq qafas komprensiv 
għall-prevenzjoni tal-vjolenza, il-protezzjoni tal-vittmi u li ġġib fi tmiemha l-impunità, u 
jitlob lill-Istati Membri kollha biex ma jdumux ma jiffirmaw u jirratifikaw din il-
Konvenzjoni;  

61. Jikkundanna bil-qawwa l-mutilazzjoni ġenitali femminili (FGM) bħala ksur barbaru tal-
integrità fuq il-ġisem tan-nisa u l-bniet; jirrifjuta b’mod qawwi kwalunkwe referenza għal 
prattika kulturali, tradizzjonali jew reliġjuża bħala fattur ta’ mitigazzjoni; iħeġġeġ lill-

Kummissjoni biex tagħti attenzjoni speċifika għal dawn il-prattiċi tradizzjonali li jagħmlu 
l-ħsara fl-istrateġija tagħha biex tikkombatti l-vjolenza kontra n-nisa;  

62. Jitlob lill-Kunsill biex jinkludi l-kwestjoni ta' ‘żwiġijiet sfurzati’ fil-linji gwida tal-UE 
dwar il-vjolenza kontra n-nisa u l-bniet; iħeġġeġ lill-Kummissjoni u l-Kunsill biex 
jiżviluppaw metodi ta’ ġbir ta’ data u indikaturi dwar dan il-fenomenu, u jħeġġeġ lis-
SEAE biex tinkludi din il-kwestjoni fl-iżvilupp u l-implimentazzjoni tal-istrateġiji tal-
pajjiż fuq id-drittijiet tal-bniedem; jitlob li l-Istati Membri jikkunsidraw definizzjoni 
komuni, l-istabbiliment ta' pjanijiet ta' azzjoni nazzjonali, u l-iskambju ta' prattiċi tajba;  

Diskriminazzjoni

63. Iħeġġeġ lill-Kunsill and l-Kummissjoni biex jiżviluppaw sett ta’ għodod dwar il-progress 
tad-dritt għal-libertà tar-reliġjon jew tat-twemmin fil-politika esterna tal-UE, inklużi 
mekkaniżmi li jidentifikaw ksur, u li jinvolvu l-organizzazzjonijiet tas-soċjetà ċivili fil-
preparazzjoni tagħha; jilqa’ l-azzjoni tal-UE f’diversi fora tan-Nazzjonijiet Uniti kontra n-
nuqqas ta’ tolleranza u d-diskriminazzjoni bbażata fuq ir-reliġjon jew it-twemmin, u l-
pożizzjoni prinċipali u kontinwa tagħha kontra r-riżoluzzjonijiet dwar il-ġlieda kontra l-
malafamar tar-reliġjonijiet; jenfasizza b’mod partikolari l-importanza li jkun hemm 
djalogu kostruttiv mal-Organizzazzjoni tal-Konferenza Iżlamika (OIC) dwar din il-
kwestjoni;

64. Jilqa’ b’sodisfazzjon l-impenn tal-Kunsill, is-SEAE, ir-RGħ/VP, il-Kummissjoni u l-Istati 
Membri favur id-drittijiet tal-bniedem tan-nies LGBT fir-relazzjonijiet bilaterali ma' terzi 
pajjiżi, f'fora multilaterali, u permezz tal-EIDHR; jilqa’ l-introduzzjoni mill-ġdid tal-
orjentament sesswali bħala bażi għall-protezzjoni minn eżekuzzjonijiet estraġudizzjarji, 
sommarji jew arbitrarji mill-ANĠU, u jilqa’ l-isforzi tal-UE għal dan il-għan; jitlob lill-
Kummissjoni tippromwovi l-irtirar tal-identità tal-ġeneru mil-lista ta’ diżordnijiet mentali 
u ta’ mġiba fin-negozjati dwar il-11-il verżjoni tal-Klassifikazzjoni Internazzjonali tal-
Mard (ICD-11) u li tfittex klassifikazzjoni mill-ġdid li mhix patoliġizzanti; jaserixxi mill-
ġdid li l-prinċipju tan-nuqqas ta’ diskriminazzjoni, inkluż fuq bażi ta’ sess u orjentament 
sesswali m’għandux jiġi kompromess fis-sħubija ACP-UE; itenni t-talba tiegħu li l-
Kummissjoni tipproduċi programm komprensiv kontra l-omofobija, it-transfobija u d-
diskriminazzjoni abbażi ta' orjentament sesswali u l-identità tal-ġeneru, li jindirizza wkoll 
il-ksur tad-drittijiet tal-bniedem fuq dawn ir-raġunijiet fid-dinja; jitlob lill-Istati Membri 
tal-UE biex jagħtu ażil lin-nies li qed jaħarbu mill-persekuzzjoni f’pajjiżi fejn in-nies 
LGBT huma kriminalizzati, filwaqt li jikkunsidraw il-biżgħat fondati tal-applikanti ta' 
persekuzzjoni u l-identifikazzjoni tagħhom bħala nies leżbjani, omosesswali, bisesswali 
jew transgender;  

65. Jikkundanna kull forma ta’ ksur tad-drittijiet tal-bniedem imwettaq kontra nies 
diskriminati abbażi tax-xogħol u d-dixxendenza, u l-aċċess limitati għall-ġustizzja għall-
vittmi; jitlob lill-UE u l-Istati Membri tagħha biex japprovaw il-Prinċipji u l-Linji Gwida 
tan-Nazzjonijiet Uniti għall-Eliminazzjoni Effettiva tad-Diskriminazzjoni bbażata fuq ix-
Xogħol u d-Dixxendenza;  

66. Jitlob lill-UE biex tinkoraġġixxi l-gvernijiet ta’ pajjiżi li qed jiżviluppaw biex iwettqu 
riforma tal-art fejn hu rilevanti sabiex jiżguraw it-titoli tal-art ta’ nies indiġeni, b’mod 
speċjali nisa, u biex tipprekludi l-prattiċi ta’ ħtif tal-art minn korporazzjonijiet; jenfasizza 

li hu meħtieġ li jiġu protetti l-art, l-inkwilinat u d-drittijiet tal-użu tal-art ta’ bdiewa lokali 
żgħar u l-aċċess ta’ komunitajiet lokali għal riżorsi naturali; iħeġġeġ lill-UE biex 
tasserixxi d-dritt ta' aċċess għal riżorsi naturali, b'mod partikolari għal nies tal-post u 
indiġeni, fin-negozjati ta' ftehimiet ta' kummerċ;  

67. Jiġbed l-attenzjoni għall-problema serja li teżisti f’diversi pajjiżi fl-Afrika tas-sub-Saħara 
ta’ tfal li jiġu akkużati li huma sħaħar, li twassal għal konsegwenzi gravi li jvarjaw minn 
esklużjoni soċjali għal infantiċidju; jinnota li l-Istat għandu responsabbiltà li jipproteġi t-
tfal mill-abbuż u, b'konsegwenza, iħeġġeġ lis-SEAE biex jagħti attenzjoni partikolari 
għad-destin ta' dawn it-tfal fid-djalogi dwar id-drittijiet tal-bniedem mal-gvernijiet tal-
pajjiżi kkonċernati u fl-ipprogrammar tal-istrumenti finanzjarji esterni;  

Libertà tal-espressjoni u midja (soċjali)

68. Jenfasizza li l-libertà tal-espressjoni u l-indipendenza tal-midja u l-pluraliżmu huma 

elementi essenzjali ta’ demokrazija sostenibbli, li tagħmel l-aħjar użu tal-involviment tas-
soċjetà ċivili u li tagħti s-setgħa liċ-ċittadini; jitlob għaldaqstant għal iżjed appoġġ fl-
oqsma tal-promozzjoni tal-libertà tal-midja, il-protezzjoni tal-ġurnalisti indipendenti, it-
tnaqqis tal-qasma diġitali u l-iffaċilitar tal-aċċess għall-Internet;  

69. Jinnota li l-Internet sar wieħed mill-aktar mezzi importanti li permezz tagħhom l-
individwi jistgħu jeżerċitaw id-dritt tagħhom għal-libertà tal-opinjoni u tal-espressjoni, u li 
kellu rwol importanti fil-promozzjoni tad-drittijiet tal-bniedem, tal-parteċipazzjoni 
demokratika, tar-responsabilità, tat-trasparenza u tal-iżvilupp ekonomiku;

70. Jilqa’ l-inizjattiva tal-Kummissjoni dwar ‘L-Istrateġija ta' Mingħajr Skonnettjar’;   
jistieden lill-Kummissjoni biex tissottometti proposta għar-regolazzjoni tal-esportazzjoni 
ta’ prodotti u servizzi indirizzati biex jibblukkaw is-siti elettroniċi, il-filtrazzjoni ta’ 
riżultati ta’ tiftix, u l-intimidazzjoni ta’ utenti tal-Internet inklużi difensuri tad-drittijiet tal-
bniedem; jemmen li l-fornituri tas-servizz tat-telekomunikazzjonijiet u l-Internet 
għandhom jitgħallmu l-lezzjonijiet minn żbalji tal-passat, bħad-deċiżjoni ta' Vodafone li 
taċċetta t-talbiet mill-awtoritajiet Eġizzjani fl-aħħar ġimgħat tar-reġim ta' Mubarak li 
tissospendi s-servizzi u xxerred il-propoganda favur il-gvern;   

71. Iqis id-deċiżjoni ta’ Google li tikkunsidra mill-ġdid in-negozju tagħha fiċ-Ċina bħala 
eżempju pożittiv tad-deċiżjonijiet diffiċli involuti għal kumpaniji tal-ICT fejn id-drittijiet 
tal-bniedem, b’mod partikolari l-libertà tal-espressjoni u d-dritt ta’ privatezza, ikunu 
f’riskju; jistieden il-kumpaniji tal-ICT, fil-qawmien tar-Rebbiegħa Għarbija, biex 
jintegraw il-proċeduri ta’ valutazzjoni tar-riskji fl-istrateġiji korporattivi tagħhom;  

72. Jinnota li t-teknoloġiji ġodda jippermettu wkoll ix-xhieda u d-difensuri tad-drittijiet tal-
bniedem li jiġbru informazzjoni li tista’ ’l quddiem tintuża biex tiżgura ġustizzja għall-
vittmi; jitlob lill-UE biex taħdem mal-Inizjattiva ta’ Netwerk Globali biex tappoġġja l-
iżvilupp u t-tixrid ta’ teknoloġiji ta’ sigurtà diġitali biex jagħtu s-setgħa lid-difensuri tad-
drittijiet tal-bniedem permezz ta’ mekkaniżmi ta’ ġbir sigur, enkriptjar u ħżin għal dawk 
ir-rekords sensittivi u l-użu ta’ teknoloġija ‘cloud’ sabiex tiżgura li dan il-materjal ma 
jiġix skopert u mħassar; jitlob b’mod partikolari lill-Kummissjoni biex teżamina u 
tappoġġja l-iżvilupp ta’ teknoloġiji b’sors miftuħ bħal dawk żviluppati mill-Proġett 
Martus appoġġjat mid-Dipartiment tal-Istat tal-Istati Uniti;  





PR\888857MT.doc 19/23 PE478.549v03-00

 MT

Negozju u drittijiet tal-bniedem

73. Ifakkar li l-UE stabbiliet għaliha nnifisha l-objettiv tal-promozzjoni tar-Responsabbiltà 
Soċjali tal-Kumpanniji (CSR) fil-politiki esterni tagħha u jilqa’ t-talba biex jiġu allinjati 
aħjar l-approċċi Ewropej u globali għas-CSR;  

74. Ifaħħar lill-UE għall-appoġġ tagħha għall-iżvilupp tal-Prinċipji ta’ Gwida tan-Nazzjonijiet 
dwar in-Negozju u d-Drittijiet tal-Bniedem u l-adozzjoni unanima tagħhom fil-Kunsill 
tad-Drittijiet tal-Bniedem; jilqa’ l-laqgħa inawgurali tal-Grupp ta’ Ħidma dwar in-Negozju 
u d-Drittijiet tal-Bniedem li nżammet fis-16 – 20 Jannar 2012, u jitlob biex l-UE tkompli 
tappoġġja u tikkontribwixxi għall-mandat ta’ din l-entità;  

75. Jilqa’ l-impenn tal-UE biex taħdem ma’ intrapriżi u partijiet interessati fl-2012 biex 
tiżviluppa gwida dwar id-drittijiet tal-bniedem għal setturi industrijali u SMEs, ibbażati 
fuq il-Prinċipji ta’ Gwida tan-Nazzjonijiet Uniti; jitlob lill-Kummissjoni biex tipproponi l-
impenn tagħha għall-pubblikazzjoni, sal-aħħar tal-2012, ta’ rapport dwar il-prijoritajiet 
tal-UE fl-implimentazzjoni tal-Prinċipji, u wara dan biex toħroġ rapporti ta' progress 
perjodiku; jinsisti li l-intrapriżi Ewropej kollha għandhom jilħqu r-responsabbiltà 
korporattiva għar-rispett tad-drittijiet tal-bniedem, kif definita fil-Prinċipji ta' Gwida tan-
Nazzjonijiet Uniti; jitlob lill-Istati Membri tal-UE biex jiżviluppaw, sal-aħħar tal-2012, 
pjanijiet nazzjonali għall-implimentazzjoni tagħhom;  

76. Jemmen li l-iżvelar minn kumpaniji kbar ta’ informazzjoni soċjali u ambjentali, inkluż l-
impatti tad-drittijiet tal-bnieden, hu essenzjali għat-trasparenza; jilqa’ l-għan tal-Kunsill 
ta’ Rappurtaġġ Integrat Internazzjonali (IIRC) li jiżviluppa qafas ta’ rappurtaġġ integrat 
globalment aċċettat;  

77. Jilqa’ l-istudju ta’ ‘Edinburgh’ ikkummissjonat mill-Intrapriża DĠ dwar il-vojt fil-
governanza fl-UE dwar in-negozju u d-drittijiet tal-bniedem, u jsejjaħ lill-Kummissjoni 
biex tipproponi proposti leġiżlattivi bħala rispons; jitlob b’mod partikolari l-UE biex 
tiżgura li l-vittmi ta’ abbużi korporattivi f’terzi pajjiż mill-kumpaniji tal-UE jkollhom 
aċċess għal mekkaniżmi ta’ ilmentar u ġustizzja fl-Istati Membri tal-UE, bħal fil-każ 
reċenti ta’ Trafigura;  

78. Jinnota l-fatt li l-korporazzjonijiet transnazzjonali joqogħdu dejjem iżjed fuq kumpaniji 
privati militari u ta’ sigurtà (PMSCs), li xi kultant wassal għal ksur tad-drittijiet tal-
bniedem imwettqa mill-impjegati tal-PMSC; iqis li hija meħtieġa l-adozzjoni ta’ miżuri 
regolatorji tal-UE, inkluża l-adozzjoni ta’ sistema regolatorja komprensiva għat-twaqqif, 
ir-reġistrazzjoni, l-għoti ta' liċenzji, il-monitoraġġ u r-rappurtar minn dawn il-kumpaniji; 
jistieden lill-Kummissjoni biex tipproponi Rakkomandazzjoni li twitti t-triq għal Direttiva 
bl-għan li tarmonizza l-miżuri nazzjonali li jirregolaw is-servizzi ta’ PMSC, inkluż 
fornituri ta’ servizzi u l-qasam tal-akkwist ta’ servizzi, u l-abbozzar ta’ Kodiċi ta’ 
Kondotta li jwitti t-triq għal deċiżjoni li tirregola l-esportazzjoni ta’ servizzi ta’ PMSC lejn 
pajjiżi terzi; jitlob li l-Parlament Ewropew jiġi pprovdut b’informazzjoni dettaljata mill-
RGħ/VP dwar il-kiri ta’ PMSCs għal missjonijiet tal-PSDK u tal-PESK, li tispeċifika l-
ħtiġiet professjonali u l-istandards korporattivi mitluba minn kuntratturi, mir-regolamenti 
applikabbli u mir-responsabbiltajiet u l-obbligi legali imposti fuqhom u l-mekkaniżmi ta’ 
monitoraġġ;

Tisħiħ tal-azzjonijiet tal-Parlament Ewropew rigward id-drittijiet tal-bniedem

79. Itenni l-appell tiegħu lill-Kunsill u lill-Kummissjoni biex jagħmlu użu sistematiku mir-

riżoluzzjonijiet tal-Parlament u ta’ komunikazzjonijiet oħra, u biex jirrispondu b’mod 
sostantiv;

80. Jagħraf il-ħtieġa li t-tħassib dwar id-drittijiet tal-bniedem jiġi integrat dejjem aktar fil-
ħidma tal-kumitati u tad-delegazzjonijiet parlamentari li jiġġestixxu r-relazzjonijiet 
esterni; jirrakkomanda li l-Membri tal-Parlament Ewropew sistematikament jiltaqgħu ma’ 
difensuri tad-drittijiet tal-bniedem waqt żjarat uffiċjali tagħhom lejn pajjiżi terzi, sabiex 
jipprovdu lil dawn tal-aħħar b’iżjed viżibilità; jilqa’ d-deċiżjoni favur iż-żieda tar-riżorsi 
disponibbli għas-Sottokumitat għad-Drittijiet tal-Bniedem fid-dawl tal-bidliet li jirriżultaw 
mit-Trattat ta’ Lisbona;

81. Jilqa’ d-deċiżjoni meħuda mill-Uffiċċju tiegħu fit-12 ta’ Diċembru 2011 għat-twaqqif ta’ 
Direttorat għal Appoġġ Demokratiku fi ħdan id-DĠ għall-Politiki Esterni għall-
istandardizzazzjoni u l-għoti ta’ koerenza għax-xogħol tal-Parlament fuq il-promozzjoni 
tad-demokrazija;     

Il-politika strateġika tal-Unjoni Ewropea dwar id-drittijiet tal-bniedem  

Ġenerali

82. Jilqa’ b’sodisfazzjon ir-reviżjoni tal-politika dwar id-drittijiet tal-bniedem u demokrazija, 
deskritta fil-Komunikazzjoni Konġunta tat-12 ta’ Diċembru 2012, bħala ħarsa ġenerali 
pożittiva tal-potenzjal tal-UE; jitlob lill-Istati Membri tal-UE biex jinvolvu ruħhom b’mod 
sħiħ fil-proċess u japplikaw ir-riżultat tiegħu fl-azzjonijiet nazzjonali tagħhom kif ukoll 
fil-livell Ewropew;  

83. Jappoġġja l-fatt li l-Komunikazzjoni għandha l-ankri tagħha fl-universalità u l-
indiviżibilità tad-drittijiet tal-bniedem u li l-Komunikazzjoni tagħmel fiċ-ċentru tagħha l-
azzjoni tal-UE għall-promozzjoni tal-aderenza mal-impenji u l-obbligi eżistenti ta' pajjiżi 
terzi skont id-dritt internazzjonali dwar id-drittijiet tal-bniedem u umanitarju u tfittex li 
ssaħħaħ is-sistema tal-ġustizzja internazzjonali;  

84. Jirrikonoxxi, fil-qawmien tar-Rebbiegħa Għarbija, il-fokus fuq l-approċċi individwali 
‘minn isfel għal fuq’ u l-ħtieġa li r-rispett għad-drittijiet tal-bniedem jitpoġġa fiċ-ċentru 
tal-politika barranija tal-UE; jikkunsidra li l-UE għandha titgħallem mill-iżbalji tal-passat 
li jidhru l-iżjed mill-fatt li sal-aħħar nett tat-tfaqqigħ tal-gwerra ċivili fil-Libja, kienu 
għaddejjin negozjati għal ftehim qafas mal-Libja, minkejja li kien hemm provi tal-
omiċidju ta’ 1,200 priġunier fl-aħħar deċennju u litanija ta’ torturi, nies li jiġu mġiegħla 
jisparixxu u eżekuzzjonijiet estraġudizzjarji;   

Proċess

85. Issa jitlob li jsir progress veloċi, trasparenti u inklużiv lejn strateġija komuni tal-UE finali 
u ambizzjuża b’azzjonijiet, skedi u responsabbiltajiet ċari u żviluppata b’input sħiħ mill-
partijiet interessati biex ipoġġu fl-azzjoni s-‘silver thread’; jimpenja ruħu li 
jikkontribwixxi b’mod pożittiv flimkien mal-Kunsill għal dan il-proċess 

interistituzzjonali, inizjalment permezz ta’ din ir-riżoluzzjoni u mbagħad permezz ta’ 
riżoluzzjoni parlamentari; jikkunsidra li dan il-proċess għandu jikkonkludi meta l-
istituzzjonijiet jersqu flimkien biex jadottaw strateġija komuni li tispjega b'mod ċar ir-
rwol u responsabbiltajiet ta' kull istituzzjoni u li tivvaluta kontinwament l-
implimentazzjoni, inkluż b'rabta mal-linji gwida;  

86. Jikkunsidra li ċerti azzjonijiet mqajma fi ħdan il-Komunikazzjoni għandhom jitmexxew ’il 
quddiem b’mod parallel mal-progress lejn strateġija ikbar, jiġifieri l-ħatra ta’ 
Rappreżentant Speċjali dwar id-Drittijiet tal-Bniedem bi profil pubbliku għoli u 
esperjenza internazzjonali fil-promozzjoni tad-drittijiet tal-bniedem internazzjonalment;   
it-twaqqif ta' COHOM permanenti bbażata fi Brussell li għandha b'rutina taqbel mal-
konklużjonijiet dwar is-sitwazzjoni tad-drittijiet tal-bniedem f'pajjiżi speċifiċi wara 
Djalogi dwar id-Drittijiet tal-Bniedem; u t-twaqqif ta’ skeda għat-tlestija ta’ punti fokali 
tad-drittijiet tal-bniedem fid-Delegazzjoni tal-UE u għall-identifikazzjoni tal-uffiċjali ta’
kuntatt għad-difensuri tad-drittijiet tal-bniedem fil-pajjiżi terzi kollha;  

Kontenut

87. Jilqa’ l-importanza mogħtija għall-Istrateġiji tal-Pajjiżi għad-Drittijiet tal-Bniedem fil-
Komunikazzjoni; jemmen li għandu jkun hemm mudell inizjali komuni li jiżgura livell ta’ 
konsistenza u li l-konsultazzjoni tkun meħtieġa fil-każijiet kollha; jenfasizza li l-valur 
potenzjali tal-istrateġiji jiġu mwettqa biss jekk l-importanza tagħhom hi rikonoxxuta fl-
ispettru ta’ relazzjonijiet bilaterali mal-pajjiżi individwali u jekk ikunu flessibbli biżżejjed 
li jirreaġixxu konsistentament għall-evoluzzjoni ta’ sitwazzjonijiet tad-drittijiet tal-
bniedem;  

88. Jappoġġja l-proposta personali tar-RGħ/VP għal tliet temi għal azzjoni kollettiva speċifika 
mill-istituzzjonijiet fuq it-tliet snin li ġejjin; ifittex kriterji ċari għall-proċess attwali u 
futuri li bihom jintgħażlu dawn it-temi; ifittex kjarifika dwar kif dawn il-kampanji 
jippermettu l-progress f'oqsma speċifiċi mingħajr ma jippreġudikaw l-impenn komprensiv 
tal-UE għall-obbligi kollha tad-drittijiet tal-bniedem; 

89. Jenfasizza l-importanza mogħtija fi ħdan ir-reviżjoni tas-soċjetà ċivili bħala sieħeb ġenwin 
fl-implimentazzjoni tal-istrateġija tad-drittijiet tal-bniedem tal-UE u mhux sempliċiment 
fit-twassil ta' proġetti; jirrikonoxxi l-importanza partikolari tad-difensuri tad-drittijiet tal-
bniedem f’dan il-proċess; jitlob l-UE biex tirrikonoxxi l-potenzjal sħiħ tal-firxa ta’ atturi 
lokali li jġibu bidliet fid-drittijiet tal-bniedem fi ħdan pajjiż u li jipprovdu bażi wiesgħa ta’ 
appoġġ għall-ħidma tagħhom;  

90. Jappoġġja l-kunċett tal-UE ta’ ‘demokrazija fil-fond’ żviluppat mir-Rappreżentant Għoli;   
jiddispjaċih li d-diskriminazzjoni u l-kriterji tal-ugwaljanza bejn is-sessi mhumiex inklużi 
f‘dan il-kunċett; iħeġġeġ lis-SEAE jintegra b’mod sħiħ il-miżuri u l-istandards ta’ kontra 
d-diskriminazzjoni sabiex jiżgura fokus ċar dwar il-kwestjoni tad-drittijiet tan-nisa u 
parteċipazzjoni politika ugwali;  

91. Jindika li għad hemm sfidi ewlenin fir-rigward tal-inadegwatezza ta’ Djalogi tad-Drittijiet 
tal-Bniedem eżistenti u għall-monitoraġġ u l-implimentazzjoni ta’ klawżoli dwar id-
drittijiet tal-bniedem; itenni li dawn il-klawżoli għandhom jiġu inklużi wkoll fil-ftehimiet 
ta’ kummerċ u settorali kollha;  

92. Jaqsam il-fehma li 'd-diplomazija diġitali’ hi għodda ġdida u vibranti; jitlob lis-SEAE 
jiżviluppa linji gwida ċari għad-delegazzjonijiet tiegħu dwar kif isir l-aħjar użu tal-midja 
soċjali, u għall-iżvilupp ta’ direttorju tal-midja soċjali aġġornati regolarment għal atturi
tal-UE;  

93. Jieħu nota li ftit inqas minn nofs il-100 l-akbar attur ekonomiku llum huma kumpaniji 
privati; jifraħ lill-Kummissjoni dwar il-Komunikazzjoni fuq is-CSR tal-2011 li hi 
ambizzjuża u tħares ’il quddiem u l-appoġġ ċar tiegħu għall-iżvilupp tal-Prinċipji Gwida 
tan-Nazzjonijiet Uniti dwar in-Negozju u d-Drittijiet tal-Bniedem, li t-tnejn għandhom 
ikunu fil-qalba tal-istrateġija l-ġdida;  

94. Jirrikonoxxi li l-Komunikazzjoni taċċetta l-ħtieġa għall-attivitajiet kollha ta’ kontra t-
terroriżmu li jitwettqu b’konformità sħiħa mad-drittijiet tal-bniedem internazzjonali, id-
dritt umanitarju u d-dritt dwar ir-rifuġjati; jenfasizza li dan il-prinċipju għandu jifforma 
parti mid-diskussjonijiet dwar il-miżuri kollha kontra t-terroriżmu fi ħdan l-UE u ma' sħab 
f'pajjiżi terzi; jemmen li l-UE għandha konsistentement tqajjem mal-imsieħba strateġiċi l-
eżempji kollha mhux konformi ta’ miżuri ta’ kontra t-terroriżmu u tfittex kontabilità għall-
ksur fi ħdan u barra l-UE; itenni li l-politika ta’ kontra t-terroriżmu tal-UE għandha 
tagħmel referenza speċifika għall-projbizzjoni assoluta tat-tortura fil-kuntest ta' kontra t-
terroriżmu, kif rikonuxxt fil-konklużjonijiet tal-Kunsill tad-29 ta' April 2008;   

95. Ifaħħar ir-rikonoxximent tal-ħtieġa li jiġu indirizzati l-ksur tad-drittijiet tal-bniedem fi 
ħdan l-Istati Membri u li jiġi żgurata l-konformità tal-UE mal-obbligi internazzjonali 
tagħha biex tikkonkretizza l-kredibbiltà tal-UE; jitlob lill-Partit ta’ Ħidma dwar id-
Drittijiet Fundamentali, id-Drittijiet taċ-Ċittadini u l-Moviment Liberu tal-Persuni 
(FREMP) li jingħataw mandat sħiħ ħalli jeżaminaw jekk kienx hemm ksur u jfittxu 
rimedji;  

96. Jikkunsidra l-ġlieda kontra l-impunità bħala qasam għal azzjoni prijoritarja tal-UE;   
jikkunsidra l-aġġornament tal-istrumenti tal-UE dwar il-QKI fl-2011 bħala avvanz 
konsiderevoli li għandu jiġi rifless fi strateġija tad-drittijiet tal-bniedem tal-UE li tħares ’il 
quddiem;   

97. Jikkunsidraha bħala parti mill-kultura reali tad-drittijiet tal-bniedem u d-demokrazija li 
jkun hemm reviżjoni ċara tar-rwol li għandhom l-uffiċjali tal-uffiċċju ġeografiku u l-
gruppi ta' ħidma tal-Kunsill u xi tfisser din l-istrateġija għall-ħidma tagħhom ta' kuljum;  

98. Jitlob li jingħata rwol sostanzjament miżjud għall-Parlament Ewropew innifsu fil-
promozzjoni tat-trasparenza u r-responsabbiltà politika għall-implimentazzjoni tal-
istraġija tad-drittijiet tal-bniedem tal-UE; itenni li r-Rapport Annwali prodott mill-Kunsill 
fih innifsu ma jammontax għal mekkaniżmu ta' responsabbiltà politika; itenni r-
rakkomandazzjonijiet dwar l-istandardizzazzjoni magħmula mill-Parlament fir-Rapporti 
Annwali preċedenti tiegħu, u fid-dokument tal-Kumitat Politiku u ta’ Sigurtà  (KPS) tal-1 
ta’ Ġunju 2006 dwar l-istandardizzazzjoni tad-drittijiet tal-bniedem fl-PESK u politiki 
oħra tal-UE, li ma ġewx implimentati b’mod sħiħ;   

* * *

99. Jagħti struzzjonijiet lill-President tiegħu biex iressaq din ir-riżoluzzjoni lill-Kunsill, lill-





PR\888857MT.doc 23/23 PE478.549v03-00

 MT

Kummissjoni, u lis-Servizz Ewropew ta' Azzjoni Esterna, lill-gvernijiet u parlamenti tal-
Istati Membri u l-pajjiżi kandidati, lin-Nazzjonijiet Uniti, lill-Kunsill tal-Ewropa u lill-
gvernijiet tal-pajjiżi u t-territorji msemmija f’din ir-riżoluzzjoni.  


